
 

 

 

ပုစဉ်းရင်ကွဲမလေးရဲ့သီချင်း

ပုစဉ်းရင်ကွဲမလေးက သီချင်းဆိုရတာကို နှစ်သက်တယ်။ သူမက
သီချင်းအသစ်တွေကိုလည်း လေ့လာချင်နေတယ်။ အဲသည်လို လေ့လာဖို့
ငှက်ကလေးတွေနဲ့ အင်းဆက်လေးတွေဆီကို သွားလည်ဖို့
ဆုံးဖြတ်လိုက်တယ်။ ပုစဉ်းရင်ကွဲလေးဟာ သီချင်းအသစ်တွေသီဆိုဖို့

အခွင့်အရေးရပါ့မလား။

ပုစဥ်းရင်ကွဲမလေးတစ်ကောင်က သီချင်းဆိုရတာကို ကြိုက်နှစ်သက်တယ်။

                             5 / 19



 

  
ဒါပေမယ့် သူမဆိုတဲ့ သီချင်းက တစ်ပုဒ်ထဲ ဖြစ်နေတယ်။သူမက
သီချင်းအသစ်တွေကို လေ့လာချင်နေတယ်။

အဲ့တာကြောင့် သူမက ပိန်ညှင်းငှက်လေးဆိုတဲ့ သီချင်းကို လေ့လာဖို့
သွားလည်ခဲ့တယ်။

"ဒူး အူး အူ ဒူး အူး အူ" လို့ ပိန်ညင်းငှက်က
ဆိုလိုက်ပါတယ်။ဒါပေမယ့် ပုစဥ်းရင်ကွဲမလေးက သူ့ရဲ့သီချင်းကို
လိုက်မဆိုတတ်ဘူးတဲ့ကွယ်။

နောက်တော့ သူမက သာလိကာဆီ သွားလည်တယ်။သူမက သာလိကာရဲ့သီချင်းကို
သင်နိုင်ကောင်းသင်နိုင်ပါလိမ့်မယ်။

"ကစ် ကစ် ကစ် " လို့ သာလိကာက ဆိုပြတာပေါ့။ဒါပေမဲ့
ပုစဉ်းရင်ကွဲမလေးက သာလိကာရဲ့ သီချင်းကို မဆိုနိုင်ပြန်ဘူး။

နောက်တော့ သူမကပုရစ်ကလေးဆီကို သွားလည်ပါတယ်။ပုစဥ်းရင်ကွဲမလေးက
သီချင်းအသစ်သင်ယူဖို့ စိတ်ဆုံးဖြတ်ပြီးပြီလေ။

"ကရစ် ကရစ် ကရစ် ကရစ် ကရစ် ကရစ်" လို့ ပုရစ်လေးက ဆိုတယ်။ဒါပေမယ့်
ပုစဥ်းရင်ကွဲမလေးက ပုရစ်သီချင်းကိုလည်း မဆိုနိုင်ဘူးတဲ့ကွယ်။

အဲဒီနောက် မိုး စတင်ရွာ လာပါတော့တယ်။ကွတ် ကွတ် ကွတ် ဆိုပြီး ဘဲတွေက
သီချင်းဆိုကြပါပြီ။

ဖားကလေးကလည်း ခုန်ထွက်လာပြီး "အုန်းဂွမ် အုန်းဂွမ် အုန်းဂွမ်"
လို့ အော်ဆိုနေပါတယ်။

တိရိစ္ဆာန်အားလုံး ထွက်လာကြတယ်။သူတို့အားလုံး အတူတကွ
သီချင်းဆိုကြတယ်။"ဒူး အူး အူ ဒူး အူး အူ""ကစ် ကစ် ကစ်""ကရစ် ကရစ်
ကရစ် ကရစ် ကရစ် ကရစ်""ကွက် ကွက် ကွက်""အုံးဂွမ် အုံးဂွမ် အုံးဂွမ်"

ပုစင်းရင်ကွဲမလေးက သူတို့အားလုံးရဲ့ သီချင်းကို
နားထောင်လိုက်တယ်။ဘယ်သူ့ရဲ့သီချင်းကမှ
သူမနဲ့မဆင်ဘူးလေ။ဒါကြောင့် သူမက သီချင်းစဆိုလိုက်တယ်။"ရွှီ ရွှီ
ရွှီ"

တိရစ္ဆာန်အားလုံး အတူတကွ သီချင်းဆိုကြတယ်။"ဒူး အူး အူ ဒူး အူး
အူ""ကစ် ကစ် ကစ်""ကရစ် ကရစ် ကရစ် ကရစ် ကရစ် ကရစ်""ကွက် ကွက်
ကွက်""အုံးဂွမ် အုံးဂွမ် အုံးဂွမ်""ရွှီ ရွှီ ရွှီ"

ထိုအချိန်ကစပြီး ပုစဉ်းရင်ကွဲမလေးက သူ့ သီချင်းဆိုရတာကို
သူသဘောကျသွားတာပေါ့။တခါတလေဆိုရင် သီချင်းအသစ်တောင်
ပြန်ပြင်ဆိုသေးတယ်။သူတစ်ယောက်တည်း ဆိိုနိုင်မယ့်သီချင်းပေါ့။

